Дар'я Салодкая 

Звык цярпець
І сябе й свой кон,
Думкі тоячы пад замком,
Беларусь –
Як пакрыўджаны звон
З вырваным языком… 
Я лічу, што Рыгор Барадулін хацеў сказаць тое, што для беларусаў стала звычайным маўчаць, бо ў мінулым нас шмат разоў прымушалі забыцца, кім мы з'яўляемся на самой справе. Але ж заўсёды знаходзіліся тыя людзі, якія неслі спадчыну наперад, і ў многіх атрымалася данесці яе да нашых дзён. 
Зараз наша дзяржава незалежная, і ёсць вялікая магчымасць нагнаць усё, што мы гублялі ў мінулым, але ж людзям гэта стала непатрэбна. Мы амаль забылі нашу мову, мы забыліся на тое, што мы асобная дзяржава, мы забыліся аб тым, што яна была створана народам для народа. Мы баімся, мы загнаныя мінулым. Беларусы ніколі не выдзяляліся сваёй жорсткасцю, нам прыходзілася пагаджацца з ўсім, што нам казалі, бо мабыць для нас жыццё каштоўнейшае за праўду. 
У наш час нам патрэбна прачынацца, нам трэба ўзгадаць, што мы Народ, што ў нас ёсць свая гісторыя, што мы маем сваю мову і назву краіны. А навошта нам быць самастойнымі, калі мы здраджваем самі сабе? Сам сэнс існавання нашага народа, нашай нацыі, ён знікае... і потым мы станем нікім… мы знікнем… Тады атрымліваецца, што нашыя дзяды, прадзеды, нашыя продкі памерлі дарма? Нам нельга гэтага дапусціць, бо для мяне самае жахлівае, гэта забыць сваю гісторыю. І мне здаецца, што Рыгор Барадулін хацеў бачыць беларусаў моцнымі, здольнымі выказаць сваю думку і пастаяць за сябе.

